
МЕНЕДЖМЕНТ ЖҮЙЕСІН ОҚУ ҮРДІСІНЕ ПАЙДАЛАНУ ЖАЙЛЫ ПІКІРЛЕР 
 

Тәуелсіз Қазақстанның даму стратегиясы әлемдік қауымдастыққа бағытталған прогрессивті саясатты, 

экономикасы тұрақты, мәдениеті дамыған ел болуға айналу. Ол үшін Қазақстан халқының білім алуға деген 

құштарлығын дамытып, басқару жүйесін дұрыс жолға қойып, кешенді жоспар бойынша іске асыруға 

қадағалай, бақылай отыру.  

Сондықтанда мынындай мәселелердің басымды жақтарын, әсіресе білім беру жүйесі мен орта білім беру 

саласын басқару, педагогикалық процесстердің басқару ерекшелігін, педагогикалық еңбектің  ғылыми 

тұрғыдан ұйымдастыру, білім және тәрбие берудің инновациялық технологиясын енгізу арқылы алдымызға 

қойған мақсатқа жету.  

Бірнеше авторлар ұжымы (Петров Ю.Н. Белиловский В.Д. – 1991 ж «Педагогикалық менеджмент» деген 

атпен монографиясын жарыққа шығарған болатын. Бұл еңбектерде авторлар педагогикалық басқаруды 

дамытудың жаңа үлгісін ұсынған. Олардың айтуы бойынша педагогикалық менеджмент арқылы әрбір 

тұлғаның өздігінен дамуына, белсенділігінің артуына, кәсіби құзреті, біліктілігінің қалыптасуына үлкен 

әсерін қалдырады. Егер «басқару» деген ұғымды «менеджмент» деген ұғыммен арақатынасын анықтайтын 

болсақ, біріншісінің мәні екіншісіне қарағанда кең, ауқымды. Ал екіншісі, яғни «менеджмент»  басқарудың 

бір ғана үлгісі, ұйымдастырылған басқару әдісі деп те айтуға болады. Менеджмент бірнеше 

орындаушылардан тұратын бір топ қызметкерлердің, алдына қойған мақсаттарына жету жолындағы іс-

әрекеті. Яғни мақсатқа жету жолында жеке-жеке тұлғалар мен қарым-қатынаста болып әр түрлі әкімшілік, 

басқарушылық жұмысына машықтану. Ол келе келе әдетке де айналу мүмкін.  

Сондықтанда оқу процесіне, студенттерге білім және тәрбие беру кезінде  менеджментті енгізу немесе 

басқару әдісі ретінде пайдалану белгілі кешенді ұстанымдарды сақтау арқылы іске асырылуы тиіс. Ал 

осының басты принциптеріне қысқаша тоқталатын болсақ, адамның адамға құрметі, сенімі, өзінің 

алдындағы шәкірттеріне тұлға ретінде қарап, бірдей бағалау. Жеке тұлғаға біртұтастық көзқарас болуы 

оның жан-жақты қасиеттерін (адамгершілік, физикалық, профессионалдық, танымдық) түсіне білу.   

Авторитарлық басқарудан гөрі қарым-қатынасты, байланысты, тілдесу жолы арқылы іске асыру; 

Әлеуметтік әділеттілік мұғалім өзінің әріптесімен бір деңгейде болуы. Әкімшіліктің  де өзінің қарауындағы 

қызметкерлерінің ішінен «жақсы көретін» немесе «жек көретіні» болмауы тиіс. Әрбір менеджер әрбір 



оқушының жеке тұлғалық ерекшеліктерін ескерген жөн, яғни талап қоюдың да шегі бар. Әрбір студенттің 

әлеуметтік жағдайын, өмір сүру ортасын түсіне білу керек. Оқу жүйесіндегі, оның ішінде жеке-жеке 

пәндерден дәріс беру, студенттердің ағымдағы білімін бағалаудағы мұғалімдердің менеджменттік принципті 

пайдаланып, әрбір студентті ынталандыру арқылы әсіресе моралды (адамгершілік), материалдық жағдайын 

(яғни жоғары бал алса, айлық стипендиямен қамтамасыз етілу) көп әсерін береді. 

Осындай ынталандыру принциптерін бір рет қана жасамай, үздіксіз (перманент) жүргізіп отырса, 

студенттің білімінің сапасын арттыруға басты уәж болады. 

Студенттердің  білімін бағалау барысында, оның алған бағасын, екі жақты талқылап, келісіп, дұрыс 

немесе бұрыс берілген жауаптарын жариялап, басқаларыда ескеріп, мұғалімнің қойған талабын орындауға 

дағдыланады.  

Басқару әдісі ретінде менеджменттің шартты нәтижесіне жетіп, табысты болуына ұмтылу. Сондықтан 

еңбектің нәтижесінің табысты болуы  білім беру сапасының  дамуының қозғаушы күші. Ең бастысы мұғалім 

әрбір студентпен жеке-жеке байланысты күшейтіп, табысқа жетуіне, яғни білімін одан әрі дамытуға жағдай 

жасай отырып, білім беру. Басқаша айтар болсақ, білім сапасының көзі мақсатқа жету үшін қолайлы жағдай 

жасауға тырысу. Сондықтанда әрбір мұғалім менеджмент теориясы бойынша мынандай қағидаларды еске 

ала отырып, жұмыс жүргізуі тиіс. Ол үшін әрбір ситуацияға байланысты алдына қойылатын мақсатты нақты 

көрсету;  

- барлық күш-жігерді, мүмкіндікті біріктіріп, мақсатқа жетуді іске асыру;  

- барлық уақытта ситуацияға талдау жасай отырып;  

- мәселені шешуді назардан тыс шығармау;  

Мақсатқа жетудің басты жолының бірі мұғалім мен оқушылардың арасындағы сенім. Осыған орай П.Л. 

Катицаның мынадай пікірін айта кеткен жөн. Әрбір оқушы болсын, ғалым болсын, мұғалім болсын оның 

еңбегі бағаланса, оған сенім артса, оның жұмысына қызығып қараса,  дер кезінде мадақтап, мақтап 

жариялап отырса, аса жоғарғы шабытпен, батыл еңбек етер еді . 

Әрине осындай жағдайды, әрбір мұғалімнің бойынан сезуге болады. Біз бәрімізде мұғалім, ұстаз ретінде 

жасаған көп жылғы еңбегін жоғарғы орындардан, кафедра меңгерушісінен, университет басшылығына дейін 

бағаланып, отырса сондай ынтасымен тырысып, өзінің жұмысын одан әрі жандандыруға ұмтыламыз. 

Осы тұрғыдан біздің университетіміздегі соңғы 5 жылдан бері жүргізіліп жатқан мұғалімдердің 

индикативті жоспары бойынша атқарылып жатқан жұмыстары, әрбір оқу жылдың аяғында қорытындылап, 

әрбір мұғалімнің жеткен жетістіктеріне тиісті баға беріліп, алған орындарына қарай келесі оқу жылы еңбек 

ақысына 15-20 % пайыздан қосып отырады. Осы жерде айта кетуге болады, осы мақаланың авторлары және 

кафедра мұғалімдері соңғы 5 жыл бойы І,ІІ,ІІІ орындарға университет, факультет бойынша, кафедра 

бойынша ие болып келеді. Сондықтанда менеджмент теориясының басты талабы, ең бірінші «адамды басты 

орынға» қою арқылы мадақтап, жариялап отыру.  

Басқаша түсіндірер болсақ бірінші орында «адам», одан кейін «студент» әрбір студент, оқушыда 

мұғалімнің есінде болуы тиіс, оның психологиялық, физиологиялық сапасын бағалап, одан кейін оқушы 

немесе студент деп қараған жөн. 

Осы теория қағидасы барлық тұлғаларға да  кафедра меңгерушілеріне, мұғалімдерге, деканның немесе 

ректордың қарауындағы мұғалімдері мен студенттеріне деген көзқарасы. 

Менеджмент жүйесінің ұсынысы бойынша, жұмыстың нәтижесі оң бағаға иеленбесе оны басқару деп 

айтуға болмайды дейді. 

Бұрынғы қоғамда мемлекеттің назары тек жалпы өнімді орындау болды, барлық оқушылардың 

студенттердің білім алу саласында саны барда, сапасы белгісіз, барлығы сыныптан сыныпқа, курстан курсқа 

ауыстырыла берді. Ал осында қандай педагогикалық және экономикалық нәтиже бар деген сұрақ ешкімді де 

толғандырған жоқ. Осы принцип азда болса әлі жалғасып келеді. Бірақ сапасын қадағалау, бақылауды 

біртіндеп жүргізіп жатыр.  

Сондықтанда жұмысты сапалы атқару үшін басты басты мына шартты орындағын дұрыс: 

- оқу процесін табысты ұйымдастыру студенттердің білімін сапалы деңгейде жеткізу үшін 

материалдық базасын жан-жақты қарастырып, тиісті деңгейге жеткізу; 

- әрбір мұғалім өзінің жүктемесі бойынша берілген пәндерінің сапасын арттыру. Ол үшін 

жан-жақты ізденіп оқытудың заманауи технологиясын пайдалана білу; 

- мұғалімдердің кәсіби деңгейін жоғарлатуға жағдай жасау(білімін жетілдіру институттардан 

дәріс алу). Әсіресе ғылыми дәрежесі мұғалімдердің білімін жетілдіру әрбір үш жылдан кейін 

аттестациядан өткізу арқылы жұмысын одан әрі жалғастыруын қадағалау; 

- мұғалімдердің интегративтік компетентілігін бақылау (біліктілігін), яғни біліктілігінің 

деңгейін, дағдысын, шеберлігін қоғамдағы өзгеріске қарай қойылған талаптарға қабілеттілігін 

ескеру; 

- эмоционалды, перспективті, концептуалды және мінез-құлықтың компентенттілігі.Енді 

осылардың әр қайсысын ашып,талдап сипаттама беретін болсақ: -эмоционалды компонентті-бұл 

әрбір адам лидер болуға ұмтылады. Осының нәтижесінде, ұжым арасында дұрыс бәсекелестік 

туындап, ал фактор білім берудің сапасын, арттыруға әсерін тигізеді. 

- перцептивті дегеніміз – қиын, түсініксіз жағдайдан оңай құтылып,ақпараттарды талдап, 

жинақтап бір нәтижеге жетуге  ұмтылу. 



-  концептуалды компоненттілігі – бұл оқу бағдарламасы,пән бағдарламасы жоспарлау, 

талдау, техникалық құрал-жабдықтармен жұмыс жүргізе білу. 

-мінез-құлықтық біліктілік дегеніміз, алдына мақсат қойып, оған жету жолдарын білу, жаңашылдық 

қабілетін ізденісін дамыту; 

Міне осындай қасиеттер әрбір мұғалімнің, тіпті (әрине ол мұғалім арқылы беріледі) студенттердің де 

бойында қалыптасса, алдына қойған мақсатқа жетпей қоймайды. Осы айтылған принциптер, білім және 

тәрбие беру жүйесінің жалпы талабы болып, қалыптасқанда ғана мемлекеттік кадрлар дайындаудағы басты 

борышымызды орындай аламыз деп ойлаймыз. 

